Тема: Пропорция 
Дәрес тибы: яңа теманы аңлату

Дәрес формасы: дәрес-эзләнү

Максат:     1. Пропорция һәм аның буыннары билгеләмәсе белән таныштыру.

                    2. чагыштырма буенча пропорция төзергә өйрәнү.

                    3. пропорциянең дөреслеген тикшерүнең ике төрле ысулын үзләштерү.

                    4. грамоталы математик сөйләмне камилләштерү.

Җиһазлау: 1. Таратма карточкалар. 


           2. компьютер, проектор, презентация.

Дәрес планы

I. Оештыру өлеше.

          Актуальләштерү.
1. Телдән исәпләү.

1. а) 500 нең 10% ы ничә була?

   б) 300 нең 40% ын табыгыз?

  в) 200 нең 150% ы күпме була?

 г) 620 нең 50% ын табыгыз.

3. Өстәлдә 7 шәм яна иде. Шуларның 3 сен сүндерделәр. 5-6 сәг.тән соң өстәлдә ничә шәм калыр?

2. Индивидаль эш. (3 төрле авырлыкта биремнәр белән эш – йомшак, уртача, көчле укучылар өчен.)

Карточкалар таратыла. Укучылар белән берлектә эшләр тикшерелә.
Без сезнең белән чагыштырмалар һәм процентлар бүлеген үтәбез.Чагыштырма темасын тәмамладык. 

3. Алдагы тема (чагыштырма) белән бәйле сорауларга җавап бирик.

· Нәрсә ул чагыштырма?

· Чагыштырма нәрсәне белдерә?

· Ике санның чагыштырмасын ничек язарга була?

· Бүлү гамәлен нәрсә белән алыштырырга була?

· Без бу билгеләмәләрне ни өчен кабатладык дип уйлыйсыз?

(чөнки бу материаллар яңа дәрес материалын үзләштерергә ярдәм итәчәк)
4. Хәзер әлеге бүлекнең яңа темасы белән танышырбыз. Теманың исемен белер өчен безгә берничә мисал ярдәмгә килер. Тактадагы  мисалларны телдән чишеп, таблицаны тутырсак, яңа теманың исеме килеп чыгар. 

Шулай итеп, бүгенге дәестә ПРОПОРЦИЯ темасы белән танышырбыз.

5.   Парлап эш:
Сезнең алдыгызда берничә чагыштырма. Шуларның кыйммәтләрен табыгыз. (слайд 3)

Кыйммәтләре бертөрле булган чагыштырмаларны берләштерегез һәм туры килүче тигезлекләр төзегез.

II. Яңа теманы аңлату.

· Әлеге чагыштырмаларны нинди билгеләре буенча берләштердегез?

· Аларның кыйммәтләре тигез.

· Килеп чыккан тигезлекләр ПРОПОРЦИЯ дип атала.
Уйлагыз һәм пропорциягә билгеләмә биреп карагыз.

Пропорция – ике чагыштырманың тигезлеге ул.
Пропорция сүзе латинчадан proportion – соразмерность.

1. Билгеләмәдән файдаланып   a,b,c,d    хәрефләре белән пропорция төзеп карыйк, бүлү гамәле һәм вакланма сызыгы ярдәмендә.

     а,b,c,d  саннарын пропорциянең буыннары дип атыйлар.

· Пропорциянең 1 нче һәм соңгы буыннарын күрсәтегез? (а и d). 
· Тормышта беренче һәм соңгыны ничек дип атыйбыз? (кырый).

· Димәк, a һәм d буыннары кырый буыннар дип атала.
· Ә c һәм b буыннары кая урнашкан? (уртада).

· Ничек аталалар дип уйлыйсыз? (урта буыннар).

a≠0, b≠0, c≠0, d≠0.  Пропорциянең бер буыны да нульгә тигез була алмый. Әгәр берәр буыны нульгә тигез була икән, бу пропорция булмый.
(слайд 6) пропорциянең билгеләмәсен  дәфтәргә язып куябыз.
Физкультминутка.

2. Һәзер таблицаны тутырып карыйк!

	Пропорция
	[image: image11.png]ENIEWY



= [image: image12.png]15
20




	72 : 9 = 16 : 2
	a : b = c : d

	Кырый буыннар
	3; 20
	72; 2
	a; d 

	Урта буыннар
	4; 15
	9; 16
	 b; c

	Кырый буыннар тапкырчыгышы
	60
	144
	 a*d

	Урта буыннар тапкырчыгышы
	60
	144
	 b*c


Нинди нәтиҗәгә килдегез?
· Пропорциядә кырый буыннар тапкырчыгышы урта буыннар тапкырчыгышына тигез.

Пропорциянең төп билгесен дәфтәрләргә язып куябыз.
· Тагын бер кабатлыйк! Пропорциянең төп үзлеге нинди?

3. Сезнең алдыгызда  5 тигезлек бар. Алар барысы да пропорция булырмы?

Пропорциләр астына сызыгыз. Моны эшләр өчен пропорциянең билгеләмәсен искә төшерик. (пропорция – ике чагыштырманың тигезлеге.)

;            7 + 11 = 36 : 2;          72 : 9 = 16 : 2;          [image: image15.png]


= 20 : 4;    5 • 40 = 100 • 2 .

Монда ничә  пропорция  язылган? Хәзер пропорциянең төп үзлеге буенча тикшереп барыйк. Пропорциянең төп үзлеге  нинди? Ләкин соңгы тигезлектә кырый буыннар тапкырчыгышы урта буыннар тапкырчыгышына тигез түгел. Пропорция билгеләмәсенә әйләнеп кайтыйк. (Пропорция – ике чагыштырманың тигезлеге).  Соңгы тигезлек ике чагыштырманың тигезлеге булып торамы? (айе). Кырый буыннар тапкырчыгышы урта буыннар тапкырчыгышына тигезме? (юк). 
· Димәк, бу пропорция .... (дөрес түгел). Мондый пропорция дөрес булмаган пропорция дип атала. Шулай итеп, нәтиҗә ясыйк – пропорцияләр дөрес һәм дөрес булмаган төрләргә бүленә. 
Алган белемнәрегезне кулланып, пропорциянең төп үзлеген формалаштырыгыз.

· Дөрес пропорциядә кырый буыннар тапкырчыгышы урта буыннар тапкырчыгышына тигез була. Бу пропорциянең төп үзлеге дип атала.
· Пропорциянең дөреслеген икенче төрле ысул белән дә белергә була: моның өчен һәр чагыштырманың да кыйммәтен табарга кирәк. Әгәр дә ике чагыштырманың да кыйммәте тигез икән, димәк, бу пропорция дөрес була.
М-н: 72 : 9 = 16 : 2 пропорциясендә ике чагыштырманың да кыйммәте 8 гә тигез. Шуның өчен бу пропорция дөрес була.
III. Алган белемнәрне ныгыту.
1.        Хәзер китапларыгызның 125 нче битен ачыгыз. №760 ны карыйбыз.
а) 5:3=2:1,2;  

· Нинди нәтиҗә ясарга була? (чагыштырмалар тигез  булганлыктан, пропорция дөрес төзелгән.)

· Пропорциянең дөреслеген белер өчен һәр чагыштырманың кыйммәтен табырга кирәк.

· Әгәр чагыштырмалар тигез булса, пропорция дөрес төзелгән.
· Әгәр чагыштырмалар тигез булмаса, пропорция дөрес түгел.

2. Тактада эш.
 “+” һәм “ - ” тамгалары кулланып дөрес һәм дөрес булмаган пропорцияләрне билгеләгез.

	7,5 : 5 = 2 : 3 
	 -

3. Пропорциянең төп үзлеген кулланып әлеге саннардан дөрес пропорцияләр төзегез: 1,3,5,15.

	1 : 3 = 5 : 15

	 3 : 1 = 15 : 5

	1 : 5 = 3 : 15

	5 : 1 = 15 : 3


        Пропорциянең төп үзлеген кулланып әлеге саннардан дөрес пропорцияләр төзегез: 1,2,4,8.

	1 : 2 = 4 : 8

	2 : 1 = 8 : 4

	1 : 4 = 2 : 8

	4 : 1 = 8 : 2

Математик диктант.

1. Пропорция төзегез: 18 саны 4 кә 27 саны 6 га чагыштырылган кебек чагыштырыла.

2. Пропорция төзегез: өчнең бишкә чагыштырмасы икенең җидегә чагыштырмасына тигез.

3. Пропорциянең урта буыннарын языгыз: 1,5 : 1 = 4,5 : 6.

4. Пропорциянең кырый буыннарын языгыз: 5 / 15 = 4 / 12
5. 3 п.тагы пропорция дөресме?

6. 4 п.тагы пропорция дөресме?

7. Теләсә нинди натураль 4 саннан пропорция төзеп буламы?

(Слайд 10 – уз-узеңне тикшерү).
IV. Дәресне йомгаклау.
1. “Сорау  -  җавап”

  Укучы - укучы
Нәрсә ул прпопорция?

Урта һәм кырый буыннар турында нәрсә беләсез?

Пропорциянең төп үзлеген әйгегез.
Пропорциянең дөреслеген ничек тикшерергә?
Пропорциянең буыннарын ничек алыштырып кую кабат дөрес пропорциягә китерә?

2. Өй эше: №735,776, 778.
3. Билгеләр кую.
4. Рефлексия. Сезнең һәрберегезнең алдында түгәрәкләр бар(кызы, сары, яшел.)чыгып китешли чыршыга берсен асып китегез.
 Яшел түгәрәк :“мин дәрес б/н канәгать, дәрес минем өчен күп кенә файдалы мәгълүмат  бирде һәм мин теманы аңладым.”

Сары түгәрәк: “дәрес кызыклы булды, уртача дәрәҗәдә файдалы дип саныйм. Мисалларны эшли алдым, дәрестә үземне комфортлы хис иттем”

Кызыл түгәрәк: “дәрестән үземә кирәкле информацияне бик аз алдым, сүз нәрсә турында барганын аңламадым. Сорауларга җавап бирә алмадым.”

